
Ambasadori Paul Wohlers 

Inaugurimi – Këndi Amerikan Shkup 

E hënë, 21 janar, 2013 – 17:30 

 

Mirëmbrëma të gjithëve. Më vjen mirë që ju shoh të gjithëve këtu në këtë hapsirë të bukur dhe të re të 

Këndit Amerikan. Ne punuam dhe pritëm për disa muaj për këtë ditë dhe shpresoj se do të pajtoheni me 

mua nëse them se pritja ia vlente. Unë nuk mund të mendoj për vend më të mirë për t’a shikuar 

ceremoninë e 57-të inauguruese të Kryetarit. Sot, në Washington D.C dhe Shkup, ne  ndjekim dy nisma 

– fillimin e mandatit të dytë të Kryetarit të SHBA dhe hapjen e Këndit të ri. Unë shpresoj në vite të 

mbara për të dy palët. 

 

Hapja zyrtare e Këndit do të ndodh të enjten kështuqë nuk do të mbaj fjalim të gjatë sot, por dua ti uroj të 

punësuarit e Këndit, dhe partnerët tanë –Bibliotekën universitare dhe kombëtare dhe Forumin për 

edukim rinor –për punën e tyre të palodhshme gjatë procesit të rilokimit të shumë resurseve tona në këtë 

hapësirë të mrekullueshme. Ne nuk kemi mundur të kërkojmë ekip më të dedikuar prandaj dua që t’ju 

shpreh faleminderimet e mia deri te ata.  

 

Unë pres që ta shohim së bashku pas disa minutave inaugurimin e Kryetarit. Kjo është një ngjarje e 

veçantë që ndodh çdo katër vjet në fillim të mandatit të ri në zyrë, edhe nëse është i njëjti kryetar që 

fillon mandatin e tij të dytë, siç është rasti me Kryetarin Obama. Që nga inaugurimi i kryetarit tonë të 

parë, George Washington, më 30 prill 1789, ceremonia e betimit të kryetarit të SHBA dhe dorëzimi i 

qetë i pushtetit, që ka vazhduar për 223 vite, qëndron si simbol jetik i demokracisë.  

 

Ata na kanë dhënë edhe disa fakte interesante dhe të jozakonshme historike: 

 Fjalimi më i shkurtë inaugurues në historinë amerikane u mbajt nga George Washington gjatë 

betimit të tij për mandatin e dytë dhe përmbante vetëm 135 fjalë.  

 Fjalimi më i gjatë – dhe disa thonë më i keq - u mbajt nga William Henry Harrison në vitin 1841. 

Përmbante përafërsisht 9000 fjalë dhe zgjati gati dy orë në mot shumë të ftohtë në Washington. 

Kryetari Harrison vendosi që ta mbaj fjalimin e tij pa kapele dhe kaput dhe së shpejti u sëmur nga 

pneumonia dhe vdiq një muaj pas kësaj.  

 Ulysses S. Grant, Kryetari ynë i 18-të duroi temperatura shumë të ulta gjatë inaugurimit të tij të 

dytë. Për fat të keq, 100 kanarinat kënduese të cilët ishin të sjellur për të cicëruar hareshëm gjatë 

ceremonisë nuk kaluan shumë mirë dhe ngrinë deri në vdekje. Kryetari Grant, i cili nuk e kishte 

harruar kaputin e tij e mbijetoi të ftohtin. 

 Në vitin 1933, Franklin Delano Roosevelt planifikoi të shfrytëzoj një Bibël të rrallë dhe familjare 

për betimin e tij. Për fat të keq, dikush kishte harruar ta sjell atë ne Capitol Hill mirëpo një polic 

nga sigurimi në Washington kishte një Bibël me vete dhe ia huazoi Kryetarit për ceremoninë. 

 Dhe inaugurimet ndodhin me 20 janar çdo katër vjet sipas Dekretit të Kongresit, me përjashtim 

nëse kjo datë është ditë e diel dhe atëherë mbahen të hënën e ardhshme – ashtu siç është rasti sot.  

Kështuqë, inaugurimi i sotëm ndodh në ditën e Martin Luther King, festë federale që nderon të ndjerin 

Martin Luther Kind Jr. dhe punën e tij në drejtim të promovimit të barazisë racore në Shtetet e 

Bashkuara. Gjatë betimit të administruar për Kryetarin Obama, ai do ta vendos dorën e tij të djathtë mbi 

dy Bibla – njëra që ka qenë në pronësi dhe është përdorur nga Martin Luther King Jr. dhe tjetra pronë e 

Abraham Lincoln. Të dy Biblat janë simbolike për luftën për bashkim dhe barazi në Shtetet e Bashkuara 

dhe progresin që ata e kanë bërë gjatë dekadave të kaluara. Unë jam i sigurtë se të dy këto burra do të 

ishin krenar po ti shihnin biblat e tyre duke luajtur rol në një pjesë tjetër të historisë amerikane.  

Mua me vjen mirë që kishit mundësi të më bashkangjiteni sot përderisa Kryetari i 44-të i Shteteve të 

Bashkuara të Amerikës bën betimin për zyrë e tij.  

 

Shpresoj se do të kënaqeni me ceremoninë dhe se do të ktheni shpesh për të ndjekur programe më 

interesante dhe edukative në Këndin tonë Amerikan.  

Ju faleminderit. 

 

 
 


